
       КРЫЧАЎСКІ ЗВОН, помнік бел. ліцця мастацкага. Адліты з бронзы 

20.9.1748 у г. Крычаў Магілёўскай вобл. на медналіцейным з-дзе М. Чабана 

для царквы Параскевы Пятніцы. Выш. 62 см, найб. дыяметр 65 см.  

Дэкарыраваны трыма арнаментаванымі паясамі: у верхнім – вязь з выявамі 

гронак ягад і трохпялёсткавых кветак; у сярэднім – дата адліўкі звона і выява 

герба Рас. імперыі; у ніжнім – вязь са шчыльна пераплеценых расл. 

элементаў і выяў анёлаў. Зберагаеца ў Крычаўскім краязнаўчым музеі.  

